
Pou Piblikasyon Imedyat: 24 septanm 2013 

GOUVÈNÈ CUOMO ANONSE KÈK DEZIYASYON AK NOMINASYON 

 

Helen Foster Jwenn Nominasyon li pou Sèvi kòm Manm Komisyon Divizyon Eta a pou Dwa Moun, epi 

David Lara jwenn Deziyasyon pou Sèvi kòm Konseye Politik ak Fiskal ki baze nan Divizyon Bidjè 

 

 

Jodi a, Gouvènè Andrew M. Cuomo te anonse nominasyon Helen Foster pou sèvi kòm Manm Komisyon 

pou Divizyon Dwa Moun (DHR) Eta a ak deziyasyon David Lara kòm Konseye Prensipal Politik ak Fiskal ki 

baze nan Divizyon Bidjè a (DOB). Annatandan konfimasyon Sena Eta New York, Madam Foster pral sèvi 

kòm Manm Komisyon Pwovizwa, kote li pral alatèt ajans pou aplike lwa sou dwa moun epitou pou asire 

chak Nouyòkè jwenn opòtinite legal ak pwoteksyon anba lalwa. Mesye Lara pral bay konsèy nan 

administrasyon an ou pwogram politik ki konsène zafè bidjè ak fiskal. 

 

Gouvènè Cuomo di konsa, “Atire lespri ki pi bon ak pi entèlijan nan New York se yon priyorite prensipal 

pou administrasyon mwen depi premye jou an, epi Helen ak David pral bon jan diplis nan ekip nou an. Lè 

nou pote talan ki pi pwofesyonèl nan gouvènman eta a sa ap ede New York kontinye premye eta nasyon 

an nan responsablite fiskal pandan n ap kenbe plas nou kòm yon premye eta pwogresif. Mwen di Helen 

ak David mèsi poutèt yo dakò pou sèvi eta New York epi nou kontan wè yo nan administrasyon an.” 

 

Madam Foster di konsa, “Mwen di Gouvènè Cuomo mèsi pou konfyans li te mete nan mwen pou defi 

enpòtan sa a pou pwoteje dwa moun epi pou batay pou sa pou tout sitwayen  Eta New York.”  

 

Mesye Lara di konsa, “Mwen kontan anpil epi mwen gen lonè pou retounen nan Eta New York pou 

travay nan Administrasyon Cuomo a. Mwen kwè toutbon nan vizyon Gouvènè a pou fè gouvènman Eta 

New York louvri plis, pi inovatè ak pi rantab. Konsa, pral gen plis djòb, pi bon lekòl ak pi bon distribisyon 

sèvis gouvènman. Mwen ta renmen di Gouvènè Cuomo mèsi poutèt li deziyen mwen nan pòs travay sa a 

epi mwen espere travay pou amelyore kalite lavi tout Nouyòkè yo.” 

 

Helen Foster 

 

Madam Foster te reprezante 16yèm Distri a nan Konsèy Minisipal Vil New York depi eleksyon li nan ane 

2011. Li te fèt nan Konte Bronx. Li te premye fanm Afriken-Ameriken ki te pase nan eleksyon nan yon 

fonksyon minisipalite nan Konte Bronx.  

 

Kòm yon manm konsèy, li te sèvi kòm Prezidan pou Komite Konsèy Minisipal Vil New York nan 

Lejislasyon Eta ak nan Lejislasyon Federal, ak Prezidan Komite Konsèy Minisipal Vil New York nan Pak ak 

Lwazi. Li te sèvi tou nan Komite Konsèy Minisipal Vil New York sou Vyeyisman, Edikasyon, Sante; 

Devlopman Kominote ak Sekirite Piblik. Li se ansyen Ko-Prezidan Black, Latino and Asian Caucus Konsèy 

Minisipalite Vil New York ak ansyen Ko-Prezidan Women’s Caucus Konsèy Minisipalite Vil New York. 

 

Madam Foster te ale nan Howard University nan Washington D. C. ak nan City University of New York 

School of Law (CUNY). Pandan li te nan lekòl dwa, Madam Foster te patisipe nan yon pwogram echanj 

entènasyonal nan University of Havana.  Li te sèvi kòm yon asosye lete nan Biwo Pwokirè Distri Konte 

Bronx ak nan Biwo Èd Legal Atlanta. 

 

Apre li te fin gradye nan CUNY, Madam te travay kòm yon Asistan Pwokirè Distri nan Biwo Pwokirè Distri 

Manhattan. Li te pètèt ale nan sektè prive a kote li te travay pandan yon kantite ane kòm Asistan Vis-

Prezidan pou Afè Legal nan St. Barnabas Hospital. 

 

David Lara 

 

Mesye Lara t ap sèvi pa twò lontan kòm yon Direktè Lejislatif Prensipal nan Sant pou Priyorite Bidjetè ak 

Politik, kote li te travay depi 2009. Travay li te konsène plizyè kalite pwoblèm politik tankou swen sante, 

lojman pou moun ki pa touche ase revni, politik bidjetè ak politik fiskal, avantaj pou imigran, ak 

koneksyon pwoblèm politik fiskal eta a ak federal. 

 

Anvan li te antre nan Sant lan, David te travay nan Biwo Gouvènè Washington Eta New York kote li te 

sèvi kòm Lyezon Bidjè Federal ak Direktè Asosye pou Politik Federal. Anvan pòs travay sa a, li te yon 

Fellow Gouvènè Hugh L. Carey nan Divizyon Bidjè Eta New York epi li te konsantre sou finans swen 

alontèm nan Medicaid.  

 

Lara gen yon B.S. nan domèn Syans Materyèl ak Jeni nan University of Washington ak yon M.P.Aff. nan 

LBJ School of Public Affairs nan The University of Texas ki nan Austin. 

 

Robert Greenstein, Prezidan Sant pou Priyorite Bidjetè ak Politik di konsa, “Gouvènè Cuomo gen chans 

anpil pou jwenn David. Li se yon pansè ki sofistike ak dinamik ki te ede fòme apwòch estrateji Sant lan 

pou pwoblèm tankou bidjè ak taks, swen sante, avantaj imigran ak lojman. Li konprann politik federal ak 

politik leta ak kominikasyon ant toulède, epi mwen pa ase poutèt Gouvènè a deziyen li kòm yon konseye 

prensipal sou bidjè ak taks. N ap regrèt pèdi li; men li pral yon gwo gayan pou Eta New York.” 

 

Jennifer Beeson, Direktè Afè Gouvènman, Fanmi USA, di konsa, “David Lara se te yon vwa ki pa janm 

bouke nan Washington sou non kliyan swen sante Lamerik. Li se yon defansè ki pa janm bouke sou non 

timoun ak fanmi ki pa touche ase revni, granmoun aje ki gen gwo depans pou medikaman sou 

preskripsyon, pasyan ki jwenn refi swen sante ak moun ki pa gen asirans.” 

Deborah Weinstein, Direktè Egzekitif, Coalition on Human Needs, di konsa, “David Lara mete ansanm 

anpil konesans sou politik bezwen imen avèk anpil volonte pou sèvi. Li te ede defansè ki pa touche ase 

revni nou reprezante anpil fwa avèk enfòmasyon ki nesesè ak travay efikas. Nouyòkè yo gen chans li 

antre nan Administrasyon Cuomo.” 

